
Skilmálar fyrir sýningar í Steypunni 

1. Almennt 

Steypan er sérsýningarrými Byggðasafnsins í Görðum á Akranesi. Markmið rýmisins er 
að stuðla að fjölbreyttu menningarlífi og skapa vettvang fyrir myndlist, hönnun og aðra 
skapandi miðlun.   

Öllum er heimilt að sækja um sýningarhald í Steypunni, óháð búsetu.   

2. Umsóknarferli og val 

Auglýst er eftir umsóknum árlega. Umsóknir eru lagðar fyrir sérfræðinga safnsins sem 
velja sýningar og setja saman sýningardagskrá ársins.  

Byggðasafnið áskilur sér rétt til að: 

• velja þær sýningar sem best falla að markmiðum rýmisins, 

• velja aðra sýningu falli áður samþykkt sýning niður, 

• hafna þeim umsóknum sem uppfylla ekki kröfur safnsins.  

3. Sýningartími 

Að jafnaði eru þrjár sýningar í Steypunni á hverju ári og standa þær yfir í um 3-4 mánuði í 
senn. Sýningartímabil eru ákveðin af safninu í samráði við sýnendur og miðast meðal 
annars við viðburði á vegum Akraneskaupstaðar. 

4. Sýningarrýmið 

Steypan er um 22 m² sýningarsalur á annarri hæð aðalsýningarhúss Byggðasafnsins í 
Görðum. Salurinn er bjartur, með góðu aðgengi fyrir hjólastóla og aðgangi að salernum.  

Hægt er að óska eftir grunnteikningum, málsetningum og öðrum tæknilegum 
upplýsingum um salinn hjá safninu.  

5. Uppsetning og niðurtaka 

Sýnandi sér um flutning verka til og frá safninu sem og uppsetningu og niðurtöku 
sýningar.  

Við uppsetningu skal gæta þess að valda safngestum ekki ónæði ef unnið er á 
opnunartíma safnsins.  

Sýningu skal taka niður eigi síðar en daginn eftir að sýningartímabili lýkur. Dragist 
niðurtaka er safninu heimilt að taka verkin niður. Safnið hefur ekki aðstöðu til 
langtímageymslu verka eftir lok sýningar.  

 



6. Búnaður og aðstaða 

Í salnum eru upphengibrautir, ljósabraut og annar búnaður sem sýnendum stendur til 
boða að nýta við uppsetningu sýninga. Einnig eru til stöplar, sýningargínur og glerskápar 
sem hægt er að fá afhenta eftir samkomulagi.  

Óski sýnandi eftir sérhæfðum búnaði reynir safnið eftir bestu getu að útvega hann í 
samráði við sýningarstjóra.  

7. Meðferð húsnæðis 

Óheimilt er að negla, bora eða valda varanlegum breytingum á veggjum eða öðrum 
hlutum sýningarrýmisins nema með sérstöku leyfi safnsins. 

Sýnandi ber ábyrgð á að umgangast húsnæði og búnað safnsins af varúð og bæta tjón 
sem kann að verða af völdum sýningar eða uppsetningar hennar. 

8. Veitingar og opnanir 

Ekki er heimilt að bjóða upp á mat í sýningarrými safnsins.  

Við opnanir skal forðast drykki sem geta valdið varanlegum blettum eða skemmdum á 
gólfefnum sýningarrýmisins. 

Safnið býður upp á kaffi við opnun sýningar.  

9. Sala verka 

Sýningar í Steypunni eru ekki hugsaðar sem sölusýningar, þó listafólki sé heimilt að selja 
verk sín meðan á sýningu stendur.  

Öll sala fer beint milli listamanns og kaupanda. Byggðasafnið tekur ekki söluþóknun og 
kemur ekki að fjárhagslegum samskiptum vegna sölu verka. 

Seld verk skulu að jafnaði vera uppi þar til sýningu lýkur. 

Eins gefst sýnendum færi á að selja eftirprent og aðrar vörur í safnabúð safnsins eftir 
samkomulagi. 

10. Ábyrgð og tryggingar 

Sýnandi ber ábyrgð á eigin verkum og tryggingum þeirra á meðan á flutningi, 
uppsetningu og sýningu stendur. 

Byggðasafnið tekur ekki ábyrgð á tjóni, skemmdum eða þjófnaði á verkum sýnenda en 
mun tilkynna sýnanda tafarlaust ef atvik kemur upp.  

 

 



11. Kynning og miðlun 

Byggðasafnið sér um almenna kynningu sýningarinnar á sínum miðlum, þar á meðal: 

• heimasíðu Byggðasafnsins, 

• heimasíðu Akraneskaupstaðar, 

• samfélagsmiðlum safnsins og bæjarins, 

• fréttatilkynningum, 

• rafrænum boðskortum. 

Safnið sér jafnframt um: 

• gerð sýningartexta á íslensku og ensku, 

• prentun póstkorts með upplýsingum um sýninguna, 

• ljósmyndun sýningarinnar. 

• Sýnandi skuldbindur sig til að afhenda nauðsynlegar upplýsingar, myndir og 
annað kynningarefni innan þeirra tímamarka sem safnið setur. 

12. Myndbirtingar 

Safnið á ljósmyndir sem teknar eru af sýningunni í kynningar- og skráningarskyni. 
Sýnendum er heimilt að nota þær myndir með því skilyrði að ljósmyndara og 
Byggðasafnsins í Görðum sé getið.  

13. Samþykki skilmála 

Með innsendingu umsóknar staðfestir umsækjandi að hann hafi kynnt sér og samþykki 
þessa skilmála. 

 


